
1. უფლება მოვალეობები
სსიპ-სოციალური მომსახურების სააგენტოს მონაცემთა ბაზებში დაცული ინფორმაციის დამუშავებასთან, მათ შორის, მონაცემების მიღება-გაცემასთან დაკავშირებული საკითხების/კორესპონდენციის და მონაცემთა ბაზების ადმინისტრირების გაუმჯობესების წინადადებების განხილვისა და გადაწყვეტის პროცესში მონაწილეობა, აგრეთვე, ხელმძღვანელის დავალების შესაბამისად, შესაბამისი გადაწყვეტილებების/კორესპონდენციის პასუხების პროექტების მომზადება; 
მონაცემთა დამუშავების საკითხებზე შემოსულ მომართვებზე, დეპარტამენტის კომპეტენციის ფარგლებში, რეაგირება, მათ შორის, მონაცემთა დამმუშავებელსა და მიმღებს, აგრეთვე, მესამე პირებს შორის, მონაცემთა მიღება-გაცემასთან დაკავშირებულ წინასახელშეკრულებო ურთიერთობებში მონაწილეობა; ხელმძღვანელის დავალებით, მხარეებს შორის სამუშაო შეხვედრებზე შეთანხმება, მათ შორის, ელექტრონული კომუნიკაციის გზით და ხელშეკრულების საგნის შესაბამისად, სააგენტოს სათანადო ფუნქციური სტრუქტურების ინფორმირება ამ პროცესებში მათი ჩართულობის უზრუნველსაყოფად; 
დეპარტამენტის კომპეტენციის ფარგლებში,  მონაცემთა დამმუშავებელსა და მიმღებს, აგრეთვე, მესამე პირებს შორის, მონაცემთა მიღება-გაცემასთან დაკავშირებით გასაფორმებელი გარიგებების (ხელშეკრულება/შეთანხმება/მემორანდუმი) ან მათში შესატანი ცვლილებების პროექტების მომზადებაში მონაწილეობა და მხარეთა მოსაზრებების დამუშავება, ხელშეკრულებების გასაფორმებლად საჭირო ღონისძიებების ხელშეწყობა;
მონაცემთა დამუშავების საკითხებზე ინფორმაციული ტექნოლოგიების დეპარტამენტის კომპეტენციის ფარგლებში დაწყებული წინასახელშეკრულებო ურთიერთობების შედეგების თაობაზე ინფორმაციის გაგზავნა (მ.შ.  ელექტრონული სახით) სააგენტოს შესაბამისი დეპარტამენტებისათვის - საკითხის ფუნქციურ ჭრილში განხილვისა და გადაწყვეტის, აგრეთვე, სააგენტოს იურიდიული დეპარტამენტისათვის - სამართლებრივი შეფასების მიზნით. მათი გაფორმების შემდეგ, აღრიცხვისათვის, იურიდიული დეპარტამენტისათვის შესაბამისი დოკუმენტების ორიგინალების გადაცემა.
სამმართველოს მიერ გაწეული სამუშაოს შესახებ პერიოდული ანგარიშების, დეპარტამენტის საერთო სამუშაო გეგმის და დავალებების შესრულებაში მონაწილეობა.
სააგენტოს დებულებით და საქართველოს მოქმედი კანონმდებლობით გათვალისწინებული უფლებამოსილების ფარგლებში სააგენტოს, დეპარტამენტისა და უშუალო ხელმძღვანელთა ცალკეული დავალებების შესრულება.

2. ანგარიშვალდებულება 
თანამშრომელი ანგარიშვალდებულია დეპარტამენტის  უფროსის,  დეპარტამენტის  უფროსის მოადგილის და სამმართველოს უფროსის წინაშე.

